
O Atlas Lingiiistico Galego (ALGa) é un proxecto case fundacio-
nal do Instituto da Lingua Galega (ILG) da Universidade de San-
tiago de Compostela e un dos de maior envergadura da institucién.
Constantino Garcia asumiu a encarga de Manuel Alvar de realizar
en Galicia as enquisas para o Atlas Linguarum Europae (ALE), e
mais, de paso, para o Atlas Lingiiistico de Espana e Portugal (ALEP).
Naceu deste xeito en 1973 o proxecto do ALGa, realizando o tra-
ballo de campo Rosario Alvarez, Francisco Fernindez Rei e Manuel
Gonzilez Gonzdlez entre 1974 e 1976, en 167 puntos da xeografia
galega ¢ en zonas de fala galega de Asturias, Ledn e Zamora. O
cuestionario constaba de 2711 preguntas de fonética, gramdtica e
léxico. Como sinalan Alvarez e Sousa (2017, p. 64), a magnitude do
cuestionario ¢ inusual para unha obra das stas caracteristicas, pero
explicase pola necesidade existente dunha recollida sistemdtica da
rica variacién diatépica do galego tradicional para poder acometer
o labor de normativizacién do galego.

A publicacién dos datos do ALGa iniciouse en 1990 co pri-
meiro volume sobre a morfoloxia verbal, e no ano 2020 saiu 4 luz,
coordinado por Rosario Alvarez, Francisco Dubert Garcia e Xulio
Sousa e redactado por Raquel Vila-Amado, o sétimo volume, que
¢ 0 obxecto da nosa atencién. Este ¢ o segundo dedicado ao léxico
relacionado co ser humano, despois de publicarse en 2005 o quinto
volume Léxico. O ser humano (1), elaborado a partir da informacién
dos cuestionarios referida ao campo semdntico do corpo humano
e constituido por 300 mapas. Este segundo volume contén 294

mapas de léxico tamén referido ao ser humano, ainda que de cam-
pos moito mdis heteroxéneos ca os contidos no precedente.

Ao igual ca nos volumes anteriores, antes de presentar os
datos, na introducién (pp. 7-17) ofrécese informacién sobre a
procedencia dos materiais, as localidades investigadas (ordenadas
en primeiro lugar pola clave de referencia, despois polo nome do
concello e, por ultimo, alfabeticamente), os tipos de mapas e a stia
ordenacién xunto coas lendas e as notas. A parte nuclear do volu-
me ¢ a dedicada aos mapas (pp. 19-609), e iniciase cun mapa coa
relacion de localidades ao que seguen os 294 mapas que presentan a
informacién cartografada. A heteroxeneidade dos datos deste volu-
me ¢ ben salvada mediante o seu agrupamento en seis grandes clases
que facilitan a stia consulta:

A familia: do mapa 1 ao 41.
. A idade das persoas: do mapa 42 ao 48.
A vida en sociedade: do mapa 49 ao 128.
. As medidas e os instrumentos de medicién: do mapa 129 ao
161.
As ocupacidns e os oficios: do mapa 162 ao 224.
f. Asferramentas de traballo non relacionadas coa agricultura, a
pesca e a vida doméstica: do mapa 225 ao 294.

oo op

o

A informacién recadada para cada unha das variables léxi-
cas analizadas preséntase a dobre cara: na esquerda, o mapa cos
simbolos interpretativos correspondentes; e na dereita, o nimero
de mapa e o titulo, a relacién de variantes e os simbolos que as
representan na parte superior da pdxina, con toda a informacién
identificativa e explicativa ordenada temdtica e numericamente en
notas na parte inferior.

Neste volume, como acontecia nos anteriores, a informa-
cién cartogréfica estd excelentemente representada. A forma de vi-
sualizacidn escollida, mediante o uso de diversos simbolos e cores
(negra, verde, azul e maxenta), facilita a interpretacién da informa-
cién, pois permite visualizar dunha soa ollada a distribucién das
variantes e dos grupos de variantes no territorio lingiistico galego.
Os simbolos formalmente mdis sinxelos son asignados ds formas
léxicas de morfoloxia mdis simple e as variantes que resultan de pro-
cesos de mudanza fénica ou morfoldxica similares levan simbolos

semellantes. A cor negra resérvase para as formas mdis comdns ou
de maior extensidn, e as outras cores, xunto a simbolos mdis recha-
mantes, para as menos frecuentes. Os castelanismos aparecen repre-
sentados mediante unha cruz, ou cunha cruz dentro dun circulo
cando a forma estd moi estendida por todo o territorio.

En canto 4 tipoloxia dos mapas, a maiorfa mostran unha gran
variedade e riqueza léxica, coa dificultade que isto supén 4 hora da
sta elaboracidn, e son escasos os que presentan unha dnica variante
para todo o territorio. Neste volume encontramos un conxunto sin-
gular de mapas conformado polos relacionados coas medidas e os
instrumentos de medicién. A partir de catro preguntas do cuestio-
nario elabordronse 31 mapas con variantes que non son estritamen-
te equivalentes entre si, porque se empregan con distintos valores no
territorio de fala galega (un ferrado, por exemplo, non ten a mesma
equivalencia en todos os puntos). Tamén constitden un grupo par-
ticular os mapas das formas de satido, nos que as variantes non se
asocian por un mesmo significado, senén por un mesmo valor ou
fin comunicativo.

En gran parte dos mapas o titulo coincide cunha das variantes
rexistradas e ¢ tamén a forma comdn no estindar galego (32. Cur-
mdn, 34. Nora). Nalgtins casos, como explican os autores (p. 13),
debido ao cardcter singular das variables representadas, o titulo é
unha frase descritiva do concepto, do tipo de informacién procurada
ou do contexto en que se insire a forma analizada (47. Mozo de 17
anos en diante, 145. Unidades menores (superficie), 157. Estar tolo por
alguén). Un grupo reducido de mapas leva por titulo unha forma
estdandar que non aparece entre as variantes recollidas (163. Grazas).

As variantes, ao igual ca nos outros volumes dedicados ao léxi-
co, transcribense en grafia convencional. S6 nuns poucos mapas en-
contramos indicaciéns sobre a realizacién fonética que se considera
de interese e non figura nos volumes anteriores, como ¢ o caso dos
mapas 13, 44, 84 ou 111. Nas notas é onde se ofrece a informacién
completa das variantes fonéticas rexistradas e tamén se remite nal-
guans casos ao volume de fonética do ALGa para encontrar informa-
cién complementaria.

As distintas formas léxicas aparecen dispostas nun mdximo
de catro columnas e ordenadas tendo en conta diversos criterios:

léxico-semdntico (o agrupamento realizase por familias léxicas),
morfoléxico (as formas simples van antes das derivadas) e socio-
lingtifstico (os castelanismos preséntanse ao final da sta serie
léxica); ainda que cando se fai necesaria a utilizacién de tres ou de
catro columnas, comprobamos que a dltima non segue o criterio
léxico-semdntico, debido 4 heteroxeneidade dos datos, e preséntan-
se xuntas variantes de familias léxicas diferentes. Nalgtins casos, in-
cluso, non se emprega este criterio en ningunha das columnas polo
volume de variantes manexado, como acontece en 17. Fillo ilexiti-
mo ou en 159. Medida acugulada. Noutros mapas percibimos que se
agrupan na mesma columna variantes diversas porque pertencen a
un rexistro diferente ao da forma ou formas principais (5. Esposa, 6.
Marido) ou responden a un mesmo proceso de creacién de palabras
(en 180. Cabreiro, as palabras cabreiro e chiveiro figuran na mesma
columna e, en 181. Besteiro, sucede o mesmo con besteiro, cabaleiro,
burreiro, muleiro e poltreiro). A este respecto, bétase en falta algunha
explicaciéon na introducién sobre o proceder xeral 4 hora de realizar
os distintos agrupamentos das variantes.

As notas recollen informacién variada relativa a diversos cam-
pos, ainda que non sempre se cobre en todos os mapas: procedencia
dos datos (niimero e enunciado das preguntas do cuestionario), ou-
tras respostas, realizacion fonética das variantes, informacién foné-
tica, significado e fraseoloxia, informacién adicional, informacién
gramatical e informacién asociada con outros factores de variacién
(vixencia das formas, frecuencia de uso, rexistro ao que pertencen...).
En moitos casos, cando hai mdis dunha resposta nunha localidade,
as notas permiten esclarecer se as formas pertencen a rexistros di-
ferentes, se hai algin matiz no significado, se algunha delas estd en
desuso etc., o que resulta de grande axuda para os investigadores e
investigadoras.

O volume péchase cun indice co ndmero e titulo de mapa e
outro das formas da lenda, que permite consultar de forma éxil en
que mapa ou mapas se encontra unha variante determinada. Neste
sentido, tamén ¢ de grande utilidade a aplicacién Indices do Atlas
Lingiiistico Galego (Sousa Ferndndez), creada no Instituto da Lingua
Galega, que posibilita saber en que volume ou volumes figura unha
forma.

Somos cofiecedoras da dificultade que supén manexar unha
cantidade de datos tan elevada e presentalos de forma coherente,
polo que sé podemos felicitar as persoas que traballaron neste vo-
lume polo gran labor realizado. Os datos do ALGa foron funda-
mentais no proceso de codificacién da lingua galega, foron e son a
base de numerosos estudos lingiiisticos e, ainda que xa pasaron uns
cantos anos desde a sta recolla, permiten seguir a cofiecer o galego
moderno e situalo a0 mesmo nivel doutras linguas no contexto ro-
mdnico. Agardamos, con grande interese, a publicacién do vindeiro
volume.

